Ամփոփաթերթ

 «Եվրասիական տնտեսական միության մեկ անդամ պետության բրոքերների և դիլերների՝ այլ անդամ պետությունների բորսաներ (առևտրի կազմակերպիչներ) մուտքի մասին» hամաձայնագրի նախագծի կապակցությամբ շահագրգիռ նախարարությունների դիտողությունների և առաջարկությունների


	
	Հեղինակ

	Դիտողություն, առաջարկություն
	Եզրակացություն

	1.
	ՀՀ արդարադատության նախարարություն
29.02.2016 թվականի թիվ 01/14/2151-16 գրություն 
	Համաձայնագրի կնքման դեպքում անհրաժեշտություն կառաջանա բորսաների գործունեության և բորսայի առևտրի կազմակերպման ու կարգավորման հետ կապված հարաբերությունները կարգավորող ՀՀ օրենսդրությունը համապատասխանեցնել Համաձայնագրի դրույթներին, մասնավորապես, «Արժեթղթերի շուկայի մասին» և «Ապրանքների բորսաների մասին» ՀՀ օրենքներով պետք է նախատեսել ԵԱՏՄ անդամ մյուս պետությունների օրենսդրություններով սահմանված կարգով գրանցված և լիցենզիա ստացած բրոքերների և դիլերների լիցենզիայի ճանաչումը, ինչպես նաև համապատասխան գործընթացների մասնակցության իրավունքը:
	Ընդունվում է ի գիտություն:

	2.
	ՀՀ ֆինանսների նախարարություն
04.03.2016 թվականի թիվ 01.1/7-1/8466-16 գրություն

	1. Նախագծի 4-րդ հոդվածի համաձայն՝ Համաձայնագրի կատարման նպատակով իրավասու անդամ պետությունները տեղեկատվության փոխանակումը իրականացնում են «Կապիտալի ազատ հոսքի ապահովման համար ֆինանսական շուկաներում պայմաններ ստեղծելու նպատակով ֆինանսական բնագավառում տեղեկատվության, այդ թվում՝ կոնֆիդենցիալ փոխանակման մասին» համաձայնագրի (այսուհետ՝ Համաձայնագիր) հիման վրա: Ուշադրություն ենք հրավիրում այն հանգամանքին, որ Համաձայնագիրը կնքվել է 2014 թվականի դեկտեմբերի 23-ին՝ միայն Ռուսաստանի Դաշնության, Բելառուսի Հանրապետության և Ղազախստանի Հանրապետության միջև և Հայաստանի Հանրապետությունը Համաձայնագրի կողմ չի հանդիսանում: Հետևաբար, այն Հայաստանի Հանրապետության համար պարտադիր և կիրառելի չէ և, այդ իսկ պատճառով Հայաստանի Հանրապետության համար բաց են մնում համաձայնագրի շրջանակներում տեղեկատվության փոխանակման կարգավորումները:
Հիմք ընդունելով վերոգրյալը՝ առաջարկում ենք.
ա) կամ Համաձայնագրին միանալու նպատակահարմարության դեպքում ապահովել «Հայաստանի Հանրապետության միջազգային պայմանագրերի մասին» ՀՀ օրենքի համաձայն Համաձայնագրին միանալու ընթացակարգերը՝ մինչև Նախագծի ստորագրումը,
բ) կամ Նախագծի 4-րդ հոդվածում սահմանել, որ գաղտնի տեղեկատվության փոխանցումը երրորդ կողմին կարող է կատարվել միայն տեղեկատվությունը տրամադրող պետության համաձայնությամբ:
	1. ՀՀ-ն նպատակահարմարություն է հայտնել ստորագրել «Հայաստանի Հանրապետության` «Կապիտալի ազատ տեղաշարժի ապահովման համար ֆինանսական շուկաներում պայմանների ստեղծման նպատակով ֆինանսական ոլորտում տեղեկատվության այդ թվում` կոնֆիդենցիալ, փոխանակման մասին» 2014 թվականի դեկտեմբերի 23-ի համաձայնագրին միանալու մասին» արձանագրության նախագիծը:
ՀՀ արտաքին գործերի նախարարությունից ստացված տեղեկությունների համաձայն` ՀՀ-ն արդեն իսկ ավարտել է Նախագծի ստորագրման հետ կապված ներպետական ընթացակարգերը: 
ԵԱՏՄ անդամ պետություններից  միայն Ղազախստանի Հանրապետությունը դեռևս չի ավարտել Նախագծի ստորագրման հետ կապված ներպետական ընթացակարգերը: 
Հետևաբար՝ ՀՀ ֆինանսների նախարարության առաջարկն առ այն, որ «Համաձայնագրին միանալու նպատակահարմարության դեպքում ապահովել «Հայաստանի Հանրապետության միջազգային պայմանագրերի մասին» ՀՀ օրենքի համաձայն Համաձայնագրին միանալու ընթացակարգերը՝ մինչև Նախագծի ստորագրումը», իրականացվել է: 


	
	
	2. Նախագծի 7-րդ հոդվածի 3-րդ մասը խմբագրել` սահմանելով, որ Նախագծում փոփոխությունները և լրացումները ուժի մեջ են մտնում ներպետական ընթացակարգերն անցնելուց հետո:
	2. «Միջազգային պայմանագրերի մասին» ՀՀ օրենքի համաձայն օրենքով սահմանված կարգով ուժի մեջ մտած Հայաստանի Հանրապետության միջազգային պայմանագրում փոփոխություններ և (կամ) լրացումներ կատարելու մասին պայմանագրի կնքման նկատմամբ կիրառվում են ուժի մեջ մտած միջազգային պայմանագրի նկատմամբ սույն օրենքով սահմանված նույն ընթացակարգերը, եթե համաձայնագրում փոփոխություն կատարելու այլ կարգ սահմանված չէ: 
Հետևաբար, առաջարկի ընդունումը համարում ենք ոչ նպատակահարմար:

	3.
	ՀՀ էկոնոմիկայի նախարարություն
29.02.2016 թվականի թիվ 02/18.4/1348-16 գրություն 
	Առաջարկություններ և դիտողություններ չկան:
	

	4.
	ՀՀ արտաքին գործերի նախարարություն
18.02.2016 թվականի թիվ 1111/01470 գրություն
	Պարզաբանման կարիք ունեն Նախագծի 6-րդ հոդվածի 7-րդ կետի դրույթները:
	[bookmark: _GoBack]Նախագծի 5-րդ հոդվածի համաձայն` բորսան (առևտրի կազմակերպիչը) տեղեկացնում է իր երկրի լիազորված մարմնին այլ անդամ պետությունների բրոքերների ու դիլերների կողմից խախտումների (հնարավոր խախտումների) մասին:
Տեղեկություններն ստացած լիազորված մարմինը փոխանցում է դրանք բրոքերի (դիլերի) գրանցման երկրի լիազորված մարմնին՝ համապատասխան միջոցներ ձեռնարկելու համար: 
Նախագծի 6-րդ հոդվածի համաձայն` տեղեկություններ  ստացած լիազորված մարմինը դրանց հիման վրա իրականացնում է ստուգում (քննություն)` արդյունքների մասին տեղեկացնելով նշված տեղեկությունները փոխանցած լիազորված մարմնին: Վերջինս  բորսային (առևտրի կազմակերպչին) տեղեկացնում է ստուգման (քննության) արդյունքների մասին: Բորսան (առևտրի կազմակերպիչը) անհրաժեշտության դեպքում ձեռնարկում է բրոքերին (դիլերին) պատասխանատվության ենթարկելուն ուղղված միջոցներ (ինչպես օրինակ՝ բորսայի առևտրին բրոքերի (դիլերի) մասնակցության թույլտվության կասեցում):



